
STAPIM BIA

Long Banz long Westen
Hailans ol lida bilong pipel
i bin tok olsem: ol i sem
tru long pasin ol spakman
bilong ol i bin mekim,
taim ol brukim dua bilong
rum gat na kilim indai
wanpela wetkot.

Ol i tok moa: Strongpela
dring em i as bilong olgeta
bikpela trabel long dispela
provins. Na ol i laikim ol-
geta lida bilong provins i
bung wok wantaim long
stretim olkain wari na tra-
bel na rong.

Ol i ting/tu: ol kot i mas
putim bikpela mekim save
moa long ol man i mekim
rong. Kot tude i isi tumas
long ol. Na kot i no ken
wet; wantu em i mas mek-
im wok bilong em. Ol man
i mekim rong i mas kisim
save tru na pilim.

Poto i soim Plis Komi-
sina William Tiden i sekan
“wantaim wanpela lida bi-
long lain Mogeilong Hagen.
Pikinini bilong dispela man
i bin dai long taim em i bin
stap long kalabus. Poto i
kam long Dipatmen bilong
Plis.

Ol lida bilong lain Mogei na Jiga bilong [agen sanap wantaim Plis Komisina Tiden.

Ol het plisman i toktok wantaim ol lida

Ol kalabusman i lusim kot na i go bek long rum gat.

LAIK BILONG OL PIPEL | MAS GO PAS

stret

Bihain tasol long Komiti bilong Guttaim na Gut
Oda bilong Westen Hailans i mekim kamap we bi-
long pinisim birua bilong ol na Minista i bosim lo
bilong dringim bia na ol arapela strongpela dring i
bihainim laik bilong ol yu save i mas gat trabel.

Wanem trabel? Yumi save pasin bilong bisnis i ol-

- sem wanpela kurita. Sapos yu katim wanpela han,

bai em i mas kamap gen. O Sapos han bilong en i

pas long samting em i save pas tru na i no isi long
rausim.

Nau ol lain bisnis i krai aut, bai bisnis bilong ol i
dai sapos dispela tambu bilong stopim ol pipel i
kisim bia i go long haus i kamap strong.

Man i go pas long ol lain bisnis transpot long hai-
lans Haiwe, Mista Jagul Koroba i bin soim dispela
krai bilong ol bisnis. Mista Koroka i wanpela man
bilong Westen hailens yet. Em i tok dispela tambu
bai i givim bikpela asua long 15 liklik bisnis ol i gat
kontrak wantaim kampani bilong em. Bai ol i no
gat wok. Bikos as wok bilong em long karim bia.

Ating dispela tambu bai i mekim pasin nogut bi-
long salim bia nambaut long rot i go nogut olgeta.
Ating dispela tambu bai i mekim ol kampani i
mekim bisnis long karim bia i-painim planti trabel
tru. Dispela i klia.

Tasol wanem ting gavman i gat, laik bilong ol pi-
pel i mas go pas. Wanem tingting ol bisnis i gat,
wari bilong ol pipel i mas go pas.

Orait,. Dispela strongpela tingting long mekim
tambu long bia i kam ol pipel yet. Ol pipel i save
kisim pen long ol fait i save kamap; i no bisnis o
gavman. Dispela em i laik bilong ol pipel yet. Dis-
pela em i krai bilong ol pipel yet. Na sapos ol i
kirapim gutpela tingting bilong helpim ol yet, ol i
gat pawa na fridom long mekim.

Ating ol pipel bilong Westen Hailans i no ken dai
tumora sapos ol i no dring bia. Ol tumbuna bilong
ol i save long dispela.

Ating nau ol kandere, long Westen Hailans Pro-
vins i harim krai bilong ol tumbuna tru.

I1Z

Tupela liklik to hia i pas gut long ol wari bilong dispela
pes. Tupela i kam long buk Save bilong Baibel.
Mobeta yu stretim pasin bilong narapela man long
ples klia; nogut em i pilim olsem yu no wari liklik
long em.

Maski sapos pren i givim pen long yu, em i laik-
im yu tru. Tasol yu mas lukaut long birua i gris i
kamap na putim han long sol bilong yu.

lIlN[i WESTEN HAILANS

Pasin bilong baim na karim bia i go long ples bai i tambu olgeta inap
long tupela mun insait long Westen Hailans Provins.

Misis Nahau Rooney, Minista i save bosim ol lo bilong bia na ol arapela
strongpela dring, i bin tokautim dispela. Em i mekim dispela tambu
bihainim laik bilong wanpela lain, ol i kolim Westen Hailans Guttaim ‘na

Gut Oda Komiti.

Ol lain hia i bilip olsem pasin bilong dringim bia na ol strongpela dring
em i as bilong ol pait i save kamap long dispela Provins yet.

Pastaim tru ol i:tok bai
tambu i stap tasol long ol
Fraide, Sarere, na Sande.
Tasol nau ol i orait olsem
tambu bai i stap long olge-
ta de bilong wik inap tu-
pela mun stret.

Ol dispela tingting i bin
kamap tasol  bihainim
planti pait i kamap long
Hailans i no long taim i go
pinis. Westen Hailans Pro-
vins i wanpela Provins we
planti long ol dispela pait i
bin kamap.

Bihain long ol dispela
pait 264 man nau ol i stap
long han bilong plis na i go
long kot.

Komisina bilong plis,
Mista William Tiden, i bin
go raun long dispela hap
na sindaun toktok wan-
taim ol bikman bilong ples
long harim tingting bilong
ol, taim ol i wok long pain-
im tingting bilong stopim
pait.

Long wanpela miting we
ol bikman bilong ol lain

Jiga na Moge i bin stap, ol
tupela lain hia i tokim gut
Mista Tiden olsem, bai oli
wok klostu wantaim ol plis
long pinisim pait long Wes-
ten Hailans. Ol Jiga na
Moge i save pait planti
taim tru namel long ol yet
long Westen Hailans.

Ol bikman hia i tokim
Mista Tiden olsem bai ol i
strongim ol pipel bilong ol
long wokabaut wantaim lo
bilong Papua Niugini.

Komisina bilong Plis Mis-
ta Tiden yet i bin tok bek
gut long ol lain bikman hia
olsem, bai ol plis i patrol-
im gut tru Hailans Haiwe
long traim na helpim ol
long pinisim pait long dis-
pela hap.

Bihain ol i pasim rot
bilong karim bia i go long
ples, sampela arapela ting-
ting tu i kamap olsem ol
sampela we bilong helpim
pinisim pait.

Hia em sampela long ol
dispela tingting:

(a) Dipatmen bilong Lo
i mas painim kwik-
pela we long harim
na pinisim kot.

(b) Ol plis i mas patrol-

im gut tru bikpela
hap long Hailans
Haiwe long Kundia-
wa i go inap long
Maun Hagen.

Mista Patrik Giya, sia-
man bilong Guttaim na
Gut Oda Komiti long Wes-
ten Hailans i amamas long
dispela tingting bilong har-
im na pinisim kwik kot.
Em i tok dispela bai i save
rausim kwik ol wetkot i
save stap longtaim tumas
long lokap.

Em i mekim dispela tok
long wanem 3-pela wik
bipo ol i bin kilim tupela
wetkot long Hailans.

Mista Giya i mekim tu
wanpela tok olsem, ol lain
wetkot long kain rong ol-
sem kilim man na asua
long pasin draivim ka bai i
mas stap long strongpela
lokal na ol plis gat i mas
stap klostu long ol.

‘-

Dia Edita - Mi laik autim
wari bilong mi long Wan-
tok Niuspepa bilong yumi.
Yes mi save yumi man bi-
long PNG. Yumi kristen.
Dispela klostu olgeta man-
meri i kristen. Long PNG
yumi gat kain kain sios i
stap. Tasol pasin bilong
lotu bilong ol i arakain.
Tasol bilip bilong yumi i
wanpela. Yumi bilip long
wanpela man ' tasol. Em
bikpela Jisas Krais.

Mi lukim wanpela sam-
ting i no stret long lukluk
bilong mi. Em olsem sam-
pela kristen sios i save kros
long narapela sios. Ol i tok
mipela i sios tru. Mipela i
as na sampela i giaman
sios. Mi pilim dispela tok i
no stret tru.

Maski yu wanem kain
sios, yu katolik o luteran o
angliken o jowaha witnes,
sda, o yunaitet sios, gospel
lait haus. Kain kain sios.
Yumi bung wantaim na
wok wantaim. Na narapela
sios i ken harim wari bi-
long arapela sios na helpim
em. Arapela i ken harim
wari bilong arapela sios na
helpim em. Nating pasin
helpim helpim bai sios i
ken bung wantaim.

Tasol pasin bilong kros
kros em i no pasin bilong
kristen. Yu husat kristen o
wanem sios, yu kros long
arapela sio. Em yu no kris-
ten tru. Mi pasin i stap
long yu. Yu tingim sios bi-
long yu tasol. Em tasol.
Liklik tok mi autim long
Wantok Niuspepa bilong
yumi. Husat kristen brata
i lukim na i laik skruim.
Em i gutpela tru.

Peter Yaga Kundie,
Not Kos Rot/Madang.

PE ANTAP TUMAS

Dia Edita - Wari bilong
mi i go olsem. Bikpela pe
olsem K600 na K500 i
bikpela tumas na sampela
man i maritim ol meri long
K1000. Dispela kain i no
stret na meri bai kisim
wanem samting i kam long
haus bilong ol? Draipela
mani olsem K1000, K600
na K500 ol bai statim bis-
nis, wokim haus na baim
trak.

Mi ting ol man i no inap

-

wokim profit long meri na
ol lain bilong meri mas
daunim pe bilong pikinini
meri bilong ol. Poroman
yu no sori long ol man na
sapos yu gat pikinini boi
na ol lain bilong meri i tok
K2000. Bai yupela mekim
wanem?

Yu bai painim ples stret
na kus bilong yupela bai
pundaun. Yupela i gat
pikinini meri na pikinini
man mas tingim gut na
kostim planti pe tumas.
Bihain yupela bai painim
hat tru long maritim meri
bilong pikinini man bilong
yupela.

Mi laikim ol mamaba bi-
long Nesenel Palamen o
Lokal Gavman Kaunsil i
mas mekim wanpela lo bi-
long maritim meri. Plis
yupela mas lukluk insait
long dispela samting na pe
bilong ol meri i go antap
tumas.

Jacob Pond Tiriwaol,
Nipa/S.H.P.

GAVMAN MAS
HELPIM
VOKESENEL
SUMATIN

Dia Edita - Mi gat wari
olsem insait long kantri bi-
long yumi. Na insait long
provins tu. Mi laik tok ol-
sem vokesenel em wanpela
bikpela samting long kan-
tri bilong yumi. Ol suma-
tin save hatwok nating
tasol long senta long
kirapim ples o taun. Tasol
tarangu olsem wok tasol
na ol i no save kisim mani
long fotnait olsem K10 o
KS. Samting olsem bilong
baim bilas o klos, i go long
piksa, o taim ol i hangre na
baim sampela kaikai.

Tasol tarangu ol manki
save wokim mani bilong ol
tisa tasol. Na ol yet, nogat.
Olsem wanem long ol tu.
Ol i kisim skel tasol? Ol-
sem wanem. Yumi traim
tingim yumi insait long
sem wanem. Yumi traim
tingim yumi insait long
yumi. Yumi olgeta i no
inap wok nating long wan-
pela kampani o dipatmen?
Em bai yumi les. Na ol-
geta i no inap kisim wok.
Sampela tarangu olsem
raun nating long ples o
taun.

As bilong dispela 1 ol-
sem. Taim ol 1 pinsiim
2-pela yia long senta i go

long ples. Tasol no gat
mani bilong statim bisnis.
Sapos Edukesen o Gav-
man i gat bikpela wari ol-
sem. Bilong wanem i no
inap helpim dispela kain
lain man long kirapim kan-
tri. Asua save kamap long
dispela. Stil, raskol, kilim
man nating nating na bel
-hat nogut save kamap long
kantri bilong yumi.

Mi laik olsem Edukesen
dipatmen mas  lukluk
strong long dispela kain
samting na givim han. Em
save pinis long olgeta sam-
ting em bin wokim insait
long senta olsem, lukautim
pik, lukautim kau, lukaut-
im kakarauk na pato.
Tasol em pinis long senta
na i go long ples. Em save
olgeta dispela samting
insait long senta pinis.

Tasol we stap mani?
Bilong baim Waia na baim
kaikai bilong kakaruk na
pato bilong fidim dispela
ol enimel. Olsem na planti
taim ol gred 6 6 dropaut
save olgeta dispela sam-
ting insait long senta pinis.

Wangi Samapin,
Amanaba/Wes Sepik

OL TAMBU
MAS SEM

Dia Edita - Mi gat liklik
wari long ol tambu taim
papamama, ol baim . meri.
Ol papamama bilong meri
ol i save kostim K600 o
K500 handet kina long
baim dispela meri. Na tok
long kilim na pasim sam-
pela pik na givim ol. Na
papamama bilong boi ol i
lusim bikpela mani na pik
long baim dispela meri.

Meri i kam long marit
long dispela boi. Tupela i
marit na i stap gut. Bihain
lain bilong dispela meri, ol
i kam na singaut long mani
na sampela samting. Papa-
mama bilong boi ol i lusim
bikpela samting bilong ol
long dispela meri. Em i no
stret ol i kam gen na sing-
aut long mani na sampela
samting long man bilong
dispela meri. Ol i no sem
long lain bilong dispela boi.
Sapos lain bilong dispela
boi ol i mekim em gutpela
long ol i lusim bikpela
samting long dispela meri.

Yes yupela man husat i
marit i save lukim dispela
pasin o nogat? Mi ting yu-

pela save bel hevi long ol
tambu. Sapos yu wanpela
tambu bilong wanpela man
yu lukim dispela pas, orait,
yu sem long yu yet. Susa
bilong yu i kam em i no
karim wanpela Toyota o
Tret stua. Em i kam nating
tasol.

Tambu, yu mas sem long
dispela susa bilong yu. Na
yu no ken kam long haus
bilong tupela. Sapos yu
wanpela man i marit lukim
dispela pas, orait, yu bek-_
im long Wantok Niuspepa.

Pepsi Pepe Otie,
Kama/Goroka.

GLUIM PAS
LONG STUA

Dia Edita - Inap yupela i
givim spes long mi na bai
mi bekim pas bilong Kleo-
pas Henderson, Kavui/
Kimbe. Sori brata mi laik
bai yu mas lukim dispela
pas bilong mi na ritim na
baim glu long stua na glu-
im bai i no inap long raus
gen. Mi bin ritim ol dispela
toktok bilong yu long
Wantok Niuspepa long de
19 Ogas 1978.

Sori tru brata, Komplen
bilong yu long prais bilong
ol samting long Stua i
orait. Tasol komplen bi-

‘long yu long taun i mekim

mi na bel hevi tru long hap
bilong mi o provins bilong
mi tu. Mi laik save olsem
yu bilong wanem hap tru
brata?

Sapos yu wanpela man
long kisim blok long Ka-
vui, olsem wanem long
blok bilong yupela long
Kavui i gat kaunsil tu?

Sapos i gat kaunsil, bi-
long wanem yu pret olsem
wanpela liklik kuka bilong
nambis long Kimbe na yu
no laik autim wari bilong
yu long kaunsil bilong yu.
nambis long Kimbe na yu
no laik autim wari bilong
yu long kaunsil bilong yu.
Na bai autim wari bilong
yu long bikpela miting bi-
long ol kaunsik.

Ating yu wanpela man
bilong pasim maus na sin-
daun olsem pikinini na tok
baksait tasol na pilai mabel.

Narapela tok bilong yu
tu. Yu tok taun i luk ol-
sem wanpela ples bilong
ol Simbu. Yu ting dispela
tok yu kolim nem Simbu
i gutpela ya, laka?

Sapos yu bilong nambis.
Mi laik save hamas'yia na
mun yu bin stap long Hai-
lans or Simbu na yu tok
long dispela tok. Yu no
laik kolim ples bilong yu
yet. Long tupela ai bilong
mi yet mi bin stap klostu
4-pela yia nau long Hai-
lans na lukim olsem sam-
pela ples bilong ol i gut-
pela moa long sampela ples
bilong yumi long nambis.
Na maski long bagarapim
nem nating. Yu lukim long
tupela ai bilong yu pas-
taim na toktok.

Ol dispela kain rabis tok-
tok bilong yu ya em long
bagarapim sindaun bilong
mipela long Kimbe. Sapos
yu bilong narapela provins
orait yu mobeta go bek
long provins bilong yu na
bagarapim.

Nogut yu yet i kam in-
sait na wokim planti pipia
toktok long taun na pro-
vins bilong mipela.

Sapos yu husat i laik
sapotim mi o egens long
toktok bilong mi, orait,
rait tasol long Wantok
Niuspepa na mi tu bai i
kalap 1 go antap long
diwai inap mi painim het
bilong diwai olsem het bi-
long dispela draipela het
bilong fikus tri long rot
bung long Kavui na Kimbe.
Tenkyu.

Kinolahai.
Mend..

JOIN GAVMAN
LUSIM LOTU?

Dia Edita - Mi lukim
planti man bipo ol 1 save |
kam insait long haus lotu.
Tasol bihain ol i go insait
long gavman ol i no save i
kam insait long haus lotu.
Ol i laikim dring bia na
spak tasol. Ol i tok bilas
tasol na ol i no save i kam
insait moa long lotu.

Planti manmeri bilong
narapela hap kantri i tok
PNG tasol i kristen Kan-

tri. Ol i tok olsem. Tasol ol
lida bilong yumi tasol 1
bagarapim kantri bilong
yumi. Plis mi helpim ol
lida bilong yumi na mi
raitim dispela pas.

Joe Walo.

Det S.H.P.



Not Solomons

Skul bilong
marit

Bisop Gregori Singkai na
ol Katolik lida bilong Not
Solomons i wari tru long
gutpela pasin bilong-marit
i pundaun. Na insait -long
wanpela bikpela kibung ol
i bin wokim ol dispela lo
bilong stiaim ol Katolik
lida long hap bilong ol.

Ol wan wan peris i mas i
gat skul bilong redim husat
i laik marit. We bilong
mekim dispela wok i ken
olsem: N

(1) Long Ples: Ol Katekis,
Pater, Brata na Sista na ol
.. gutpela Kristen man na
meri i ken mekim dispela
wok.

Sapos sampela katekis i
nidim moa save long dis-
pela kain wok bilong skul
marit, peris o eria i mas
givim skul bilong redim
katekis long givim dispela
skul bilong marit.

Em i gutpela sapos ol
peris 1 givim skul long ol
vangpela bilong redim ol
long marit bihain.

12) Long Taun: Long
taun tu i mas i gat skul

hilong marit. Laik bi-
long planti 1 stap ol-
sem: 1 mas 1 gat wan-
pela opis bilong help-
im ol Katolik man na
meri husat 1 gat wari
long marit bilong ol

Bihain dispela laik, Bisop i

makim wanpela hap long

lapun  haus sik bilong
Tunuru olsem hap bilong
Famili Senta. Sista Ida
em wanpela Sista Dokta,
bar 1 lukautim dispela
Senta. Dispela Senta bai i
op taim Sista Ida i redi.
Sapos 1 gat arapela kain
warl, Famili Plening 1 no
inap long bekim bilong yu,
yu ken go lukim pris o
husat narapela man o meri
yu laik bai 1 helpim yu
long wari bilong yu.

(3) Haus bilong ol meri i
no marit: Daiosis Senet |
bin raitim pas 1 go long
Provinsal (yavman, ol
Komyuniti Gavman,
Bougainville Kopa Limitet,

ol bisnisman na ol arape-
la kampani bilong tok-
im ol. Ol i mas wokim
haus bilong ol meri i
no marit. Ol meri i mas gat
waspapa na wasmama
bilong lukautim ol. Tasol i
no gat bekim yet i kam
long ol dispela lain leta i
bin sutim ol.

(4) Long Baptais bilong
pikinini i kamap long
marit i paul: Yumi no
kamap long marit i paul
taim em i liklik yet. Em i
gutpela sapos papa na
mama i stretim marit
bilong ol pastaim na skul
long pasin bilong bap-
tais na bihain baptais-
im pikinini. Olsem pikinini
i gat sens bilong kamap
olsem Kristen. Bihain i
gutpela Katolik.

Sapos pikinini i laik dai
o i gat spesel nid long bap-
tais, pikinini i ken baptais
taim em i liklik yet.

Noten

Namba
wan provins

Taim Mista Maclaren
Hiari bilong Infomesen
Opis i bin go kirapim wan-
pela resis long soka long
Popondetta long Noten
Provins, long independens
de, em i bin tok amamas
long wok spot long dispela
hap.

Na long dispela taim em
i bin tok save long planti
arapela samting i bin stat
namba wan taim long dis-
pela Noten Provins tasol.

Namba wan Kkoprativ
long PNG i bin kamap hia
long yia 1946 long Engli-
ken misin.

Namba wan wok bilong
traim groim welpam em i
bin stat long Noten Pro-
vins - tasol bihain em i bin
go long Wes Nu Briten.
Nau plantesin bilong wel-
pam long Noten provins
bai winim olgeta arapela
long graun.

Namba wan traim bilong

INIUS | KAM LONG PROVINS|

groim suga bilong kirapim
bikpela wok suga, em i bin
stat long Buna.

Long dispela taim ol i
bin givim wanpela bikpela
kap o sil i go long tim i
win. Na dispela kap i kam
long ol memba bilong
Kekedo famili na i bilong
onaim papa bilong ol, em
Walter Kekedo. Mista
Kekedo i bin mekim gut-
pela wok tru long helpim
ol pipel bilong Noten pro-
vins taim em i kaunsil long
Ilimo Lokal Gavman, na tu
em i klak o kuskus long
opis bilong kiap long
Kokoda.

Manus

Wuwulu -

‘ Awa

Premia bilong Manus Pro-
vinsal Gavman, Mista Papi
Rasahei i bin ritimaut wan-
pela ripot long ol memba
bilong Laban Asembli.
Mista Papi Rasahei i tokim
ol memba olsem Is Sepik
Provins bai i go het long
lukautim Awa na Wuwulu
ailan.

Dispela tingting tupela
premia bilong Manus Pro-
vinsal Gavman, Mista Papi
Rasahei na primia bilong Is
Sepik, Pater Cherobim
Dambui na ol narapela lida
bilong dispela tupela prov-
vins i bin tok orait, insait
long wanpela kibung long
Is Sepik.

Mista Rasahei i bin tok-
autim 2-pela bikpela ting-
ting i go aut long Laban
Asembli long wik i go pinsi
olsem namba wan toktok
insait long kibung ol lida i
tok. Nau dispela taim tu-
pela ailan ya Wuwulu na
Awa i stap long han bilong
Is Sepik na 1 mas go aninit
tu long ol wok politik.

Mista Papia Rasahei i
toktok tu long narapela
tingting, tupela ailan nau i
stap long han bilong Ma-
nus provins tasol Is Sepik
bai lukuatim inap 4 yia,
inap long taim Manus Pro-
vins i painim rot o tingting
long lukautim gut dispela
tupela ailan, nau 1 stap
long han bilong Is Sepik.

Enga
Slika pundaun

Ol i bin redi long kirapim wok slika long hap bilong
Wabag, tasol ol i no inap kisim tok orait long hetgavman
long Waigani bikos ol i no bin autim inap tok save, bai
gavman i ken save dispela wok inap ran gut o nogat.

Gavman nau i ting em i no inap ran gut. Grup pipel i
laik mekim dispela wok, ol i bin makim tu na hap hekta
graun bilong mekim. Em inap long groim 20 katen kiau
bilong binatang slika insait long wan yia. Em i min ol
inap long groim samting olsem 2400 kilgram kiau long
wanpela yia. Olsem long wan yia ol inap winim K2,400
mani. Na i no K50,000 olsem sampela man i ting.

Orait, sapos em i K2,400 tasol, em i no inap baim ol-
geta wokman. Na olsem dispela kain bisnis bai pundaun.
Olsem na gavman i no laik putim mani insait, inap dispe-
la grup fama i ken painim gutpela ples. Long wok slika
planti mani i ken lus long transpot. Gavman i ting Saten
Hailans i mobeta long dispela kain wok.

Tupela poto i soim ol binatang slika i wokim haus bilong
ol nabaut long ol hap kunai na long ol hap mambu.




NUPELA STEM ONAIM PLISMAN

NMGumanme
PAPUANEWGUINEA

Dispela stem i soim ol plisman long taim bilong ol
Jeman long hap bilong Niugini. Pastaim ol i kamap long
via 1896. Tasol ol Jeman i yusim ol Malai olsem plisman
na bihain tasol ol lokal pipel. Hetkota bilong ol long dis-
pela taim em i long hap bilong Kokopo long Rabaul.
Long via 1900 ol i gat 100 plisman. Long dispela taim
bilong ol Jeman i gat 9-pela distrik. . . .na wan wan dis-
trik i gat samting olsem 100 plisman.

Yunifom bilong ol yu ken lukim. Ol putim trausis ol-
sem ol sela na i gat hat bilong opisa i gat let aninit long
holim, na ol i gat let raun nabaut long bel. Ol i karim
raifel wantaim longpela bainet long en. Long yia 1922
taim ol Australia i stat long ranim PNG, ol Jeman plis i
gat 37 Yuropien opisa na 1,074 plisman.

pAﬂUA NIW GUINEA

Dispela stem i soim ol plisman long taim ol Englan i
stap bosim Papua. Sir William MacGregor, man i bosim

Papua long yia 1888, pastaim em i makim sampela bik-
man long wan wan ples olsem viles plisman.

Long 1890 ol i statim lain plisman tru, na ol i singaut-
im sampela Fiji olsem opisa na samting olsem 12 plisman
bilong Solomon Ailans. Long 1891 tasol ol i stat long
yusim 21 Papua.

Yunifom bilong ol i bin i stap inap long yia 1964, na
planti lapun i save long en: blupela laplap na blupela

singlis na retpela pus nabaut long bel na braitpela let
antap long en. Ol i gat sen i hangamap long let, na dis-
pela ol inap long yusim olsem hankap. Ol i karim raifel

Constebulery
DAPUA NEW GUINEA

Dispela stem i soim plisman bilong tude. Dispela yuni-
fom ol i wokim long yia 1955. Na bipo long dispela tu
ol i bin joinim ol Papua plisman wantaim ol Niugini plis-
man insait long wanpela wok na dipatmen tasol.

Mendeted New Guinea Constebulery

PAPUA NEW GUINEA

Dispela poto i soim ol plisman long hap bilong Niugini

bihain long ol Jeman i lusim PNG long yia 1922.

r —
SOMARE
PASIM
ROT

Long bikpela kibung bi-
long ol kantri bilong Pasifik
long ailan Niue, Praim
Minista- Michael Somare
wantaim Praim Minista bi-
long Fiji, Sir Ratu Kamise-
se Maraa - tupela i raun
nabaut insait long lain bj-
long ol deliget na i tanim
bel bilong ol, bai ol i no
ken votim dispela kontrak
bilong lukautim pis long ol
solwara nabaut long ol ai-
lan bilong ol.

Ol ailan Wes Samoa,
Niue, Cook Ailan, Nu
Silan, na Australia ol i laik
givim tok orait long Ame-
rika na Japan na Frans i
ken kam insait na painim
pis long hap bilong ol.

Tasol Somare na
Kamesese Mara i no laik
mekim dispela kontrak

hariap, long wanem Ameri-
ka i no laik bihainim lo i
tok olsem: olgeta pis insait
long wara nabaut long
wanpela kantri, em ol i bi-
long dispela kantri tasol.

Mista Somare i no laikim
dispela tingting, long wa-
nem hia nabaut long ol
ailan em i wanpela bikpela
wara tru bilong painim
atun. Na Japan na Amerika
na Frans i ken hukim ol
atun inap long K200 mi-
lion kina olgeta yia.

Ol Amerika i tok olsem:
ol bikpela lain pis i save
wokabaut  planti long
biksolwara na sapos ol
man i go bihainim ol, em
tu i go wantaim ol, maski

MIT NA SAYOR NA PIS WANTAIM

Yu redim:

1 kilo na moa - kaukau/taro/yam/maniok/patete
(long laik bilong yu)

1 bek solpis, (250 gram). . . . . larim i stap long
wara inap 5 aua -

1 bikpela anien

2 tomato

5 —10lombo i

2 kap wel bilong kukim kaikai, o gris

1 kilo — abus bulmakau

Yu mekim olsem:

Katim mit bulmakau long liklik hap. Putim long
sospen wantaim inap wara long karamapimol. . ..
karmapim sospen long tuptup. . . .nau boilim, ...
na larim i kuk isi inap 20 minit.

Redim ol sayor olsem mipela i bin tok las wik
long sotri bilong kukim ““Yam wantaim solpela”
Ol sayor na pis i tan pinis, orait, nau yu kapsaitim
abus i tan pinis wantaim ol sayor samting. . . .na
abusim olgeta dispela samting wamtaim.

PREN
BILONG YU
INAP OLTAIM

Kaukau i save gro long olgeta hap bilong PNG.

WANPELA KAIN KAIKAI | OLSEM BENSIN BILONG BODI

Sapos yu gat wanpela ka o trak, em i mas gat bensin o petrol inap long ran. Taim
trak i ran, em i dringim bensin na olsem tasol na ensin bilong em i ran.

Bodi bilong yumi i wankain. Em tu i mas gat kain bensin bilong en, long wanem han
na lek na planti samting bilong em i save mekim wok. Na dispela wok i mas gat bensin
bilong en. Na oltaim em i wok, em i pinisim dispela bensin. . . . Man o merii mekim
bikpela hatwok, em i mas gat planti dispela bensin, long wanem em i pinisim planti
Man meri i pilai spot tu, i mas gat planti. o

Tasol taim yumi slip tu, planti samting insait long bodi i save ran na i save wok. Yu-
mi pulim win: hat bilong yumi i meknais na i wok long pamim blut. Em tu i no ran
nating;, em i mas gat kaikai o bensin bilong em. Na maski yu lapun pinis o yu liklik
bebi. . .. yu mas gat dispela bensin bilong bodi.

Tasol em i no bensin tru; mipela i tok piksa tasol. Dispela kain bensin bilong bodi
em yumi kolim stas. . . .na i kamap long kain kaikai olsem: banana, rais, saksak, taro,
yam, maniok, na kaukau. Na wanpela wanpela dispela kain kaikai yumi ken painim
long olgeta provins bilong PNG. Hia nabaut long dispela pes mipela i soim sampela
poto bilong ol.

Maniok i save gro long graun nogut tru.

WANTOK — Sarere, 14 Oktoba 1978 Pes 7



Daunbilo

Ol plisman i raun long taun long nait, na<dok i helpim ol long painim ol
stilman na raskol. Dok i ken smelim na pasim ol.

I gat wanpela lain manmeri long PNG 1 save wok long san na long nait
bilong lukautim gut kantri na bai olgeta manmeri insait long en 1 ken
sindaun gut na isi. Em ol plismanmeri.

Hia yumi lukim sampela poto bilong kain kain wok bilong ol.

Tude i gat 4305 plisman na 2& plismeri. 1 gat 272 lokal opisa i stap
na 22 opisa bilong arapela kantri.

Sampela plisman i lukautim ol wok rot na ran bilong ka na ol birua 1
kamap long rot....na tu ol i lukaut bai ol draiva i bihainim lo bilong rot.
Narapela lain ol i kolim Si Ai Bi (CIB) em ol i no putim yunifom na ol i
gat wok long painimaut ol as bilong trabel na stretim olkain kros long ol
famili samting. Narapela lain plisman i save bringim ol man long kot na
putim hevi long ol. Sampela i raun long plis ka bilong painimaut olkain
raskol samting i mekim rong. Wanpela grup i gat spesel wok long stapim
ol bikpela pait.

Olgeta yia dipatmen bilong plis i save bringim 300 moa manmeri :
kam insait long lain bilong ol. Man o meri i laik kam insait i mas winim
Bihain plismanmeri i wok 20 yia em i sevis na 1 kisim pe inap em

dai. Olgeta wan wan yia em i kisim 4 wik liv.
Man/meri i kam insait na i gat save i ken go antap na kisim opisa n¢
winim gutpela pe moa. -
Plisman daunbilo i redi long bosim lain man i laik pait.




Plisman i wok long san na long nait. Hia ka i kilim indai wanpela man.
Namba wan samting, plisman i sambai

Daunbilo em plisman bilong bipo.

WOK
BILONG

PLIS

A4

Tupela plismeri: Miriam Yawa na Rita Saunat.
Plisman i raun long ka, em i gat wailis na em i ken kisim tok save long
hetkota na het opis bilong plis - sapos trabel i kamap long wanpela hap.

WANTOK

Sarere, 14 Oktoba 1978

Plismeri

Dia Edita - Mi laik autim
wari bilong mi long yu.
Long tingting bilong mi,
mi no amamas long gav-
man i wok long kisim ol
meri long wok bilong
plismeri. Yes gavman i tok
long ol man na meri i ken
kisim wankain wok i tru.
Tasol kain wok olsem plis,
gavman i no ken Kkisim
meri.

Mi pilim long tingting bi-
long mi rm i hatpela wok
long ol meri. Yes i gutpela

long ol i ken holim sam- -

pela kain pasin we i no hat
long ol. Ol planti man i gat
kain kain tingting long
tingting bilong ol. Sapos ol
i lukim meri plis i stap
long wok ol man mas wok-
im sampela raskol pasin.
Planti taim mi save luk-
im planti spakman i save
paitim ol man plis long
wok bilong ol. Mi gat save
long dispela na mi rait. Ol-
sem mi tingim meri plis.
Mi laik save i gat meri plis
long ovasis kantri na tu
long Pasifik kantri? I gat,

orait yu husat i laik bekim
pas bilong mi i okei tasol,

Alphonse Kanomari,

Biwat/Sepik Wara

BEKIM

Yesa, i gat plismeri plan-
ti kantri moa. Sampela ol i
save mekim wok long opis
na wok bilong bosim ol ka
i ran long rot. Na sampela
tu i save mekim wok tru

long holimpasin ol meri i

brukim lo. . . .Na narapela
samting, taim i gat meri i
stap long kalabus, mobeta
ol woda meri i lukautim
ol. Long ol arapela kantri
ol i no save salim ol meri
long patrol o long kalabus-
im ol man. Nogat. Tasol
sapos ol plismeri i holim
ol kain kain wok long opis,
orait, ol man i ken go au-
sait na mekim strongpela
wok. Em i smatpela sam-
ting.

Smokpepa

Dia Edita - Yes askim bi-
long mi i olsem. Dispela ol

niuspepa bilong smok ya
ol stuakipa i save salim
long mi i olsem. Dispela ol
niuspepa bilong smok ya
ol stuakipa i save salim
long stua na mipela i save
baim bilong rolim brus na
smok long en. Em i gutpe-
la. Tasol sampela nsiupepa
i gat planti bikpela prin na
i blak tumas, na planti
poto bilong man i stap na
ol arapela kain samting i
stap long en.

Na mi laik save em i gut-
pela bilong smok o inap
givim sik long man olsem
long kensa. Mi laik save
long dispela.

Bipo Wantok i kamap
nupela yet, ol opisa bilong
Wantok niuspepa i tok
em i gutpela bilong smok.
Dispela i tru o nogat.

Em tasol askim .bilong
mi. Tenkyu.

Yakabous Yakor,
Dreikikir/Is Sepik.

BEKIM

Dispela pasin bilong tan-
im sigaret wantaim brus na
niuspepa o smokpepa, em i

stap yet. Na wanpela bik-
pela kampani bilong siga-
ret i wokim nau ol smok
bilong bipo. Ol i brukim ol
stik tabak liklik liklik na i
tanim wantaim niuspepa.

Sapos niuspepa i gat
planti ink o planti poto,
em i samting nating, i wan-
kain tasol. Na i no gat
dokta i bin painim olsem,
sik kensa i kamap long
dispela kain pepa. Kensa i
no kamap long pepa; i
kamap long samting i stap
insait long tabak.

Yes, bipo mipela i bin
tok long man i ken yusim
Wantok olsem smokpepa.
Tasol mipela i bin painim
olsem, dispela pepa bilong
Wantok i no gutpela bilong
smok. Tasol mipela i no
inap senisim. Sori.

Ol Haus

Dia Edita - Mi gat wan-
pela wari we mi laik autim -
long Wantok Niuspepa. Mi
laikim yupela mas raitim
wari bilong mi i godaun
long niuspepa. Bai ol man i

Aveling Barford Pacific Pty. Ltd.
| For your civil engineering,
agricultural and domestic machinery.

Graders
Weight range 11,000- 19,000 kg
All Wheel Drive and Steer

Conventional
Leaning Wheel
Hydraulic Controls

Powered by Leyland or

GM.

Powershift or Standard

Transmission

Bucket Sizes of 1.3 cu.
metres to 3.82 cu. metres
Pivot or rigid frame available
Logging Attachments

Vibratory Rollers
Self-propelled or Towed
Hydrostatic Drive

Pivot Steer

Asphalt Conversi

Padfoot Roll

lukim dispela pas i gutpela
o ino gut.

Mi gat wari long ol haus
long Aitape taun. Mi lukim
long ai bilong mi na i no
stret tru. Mi ting em i wan-
tok sistem. Long wanpela
haus yu laik kisim bai yu
kisim nating o bai yu filim
fom pastaim. Mi lukim
haus long Aitape mipela
save kisim haus nating na-
ting. No gat tok orait long
bosman bilong Hausing
Komisin long Wes Sepik.
Mi ting ol bos i slip tu.

Long haus nau mi slip
em i no gutpela, ol ain pos
i ros, tang wara i gat hul
na antap long haus ren
save pundaun kam insait
na mi ting em haus bilong
mi long ples. Olsem na ol i
inap wokim gut gen. Mi
bin ripot planti taim long
Hausing Komisin long
wokim ol dispela bagarap i
kamap long haus tasol ol i
no wokim gut gen.

Na tu mi bin ripot sapos
ol i no gat inap mani bi-
long wokim gut gen ol
haus, orait ol 1 mas givim

(i go moa long pes 16)

Head Office: Ume St., Gordon, Port Moresby,
P.O. Box 6457. Phone 257166. Telex 22206.
Lae Depot: Morobe Ave, P.O. Box 1191, Lae.
Phone 42 4188. Telex 42411.



MOA DINAU LONG OL FAMA

v

Taim Mista Julius Chan, Minista bilong Praimeri Indas-
tri, i bin opim nupela han bilong PNG Benging Kopo-
resen long Finschhafen, em i tok olsem: dispela beng i
mas traim givim moa dinau mani long ol fama na wok
didiman.

Em i amamas long wok bilong beng, nau i gat 15 bik-
pela han beng na 18 smolpela han beng long provins bi-
long kantri. Em i amamas long lukim nau samting olsem
10% (10 pesen i olsem 10-pela hap bilong olgeta 100)
dinau mani i go long wok didiman o wok fama, em sam-
ting yumi kolim praimeri indastri tude. Tasol em i laik
lukim moa mani yet i go long wok didiman na wok
timba na wok bilong lukautim pis.

Insait long 4-pela yia dispela bikpela beng bilong PNG i
bin givim dinau inap long K84,000,000 (84 milion, 800
tausen kina). Na ol manmeri i bin putim K180,000,000
(180 milion kina) insait long beng.

Na 76 bilong olgeta 100 manmeri i wok long dispela

beng em ol i lokal pipel. Em i soim, dispela beng i trenim Poto antap long lephan i soim Mista John Waiko na long raithan, Mista Leo Hannett,
gut ol lokal wokman bilong en. i lukim wanpela bikpela buk, Misis Kirsty Powell i raitim.
Misis Powell i dai pinis long wanpela rot birua taim em i raitim yet dispela buk. Buka
Long praimeri indastri tu, ol pipel i ken kirapim gut- hia i toktok long ol namba wan lain bilong PNG i bin raitim stori na kain kain rait.
pela na bikpela bisnis bilong groim kaikai bilong salim Mista Leo Hannett na Mista John Waiko i tupela long ol namba wan lain hia i raitim
long maket. Ol tu i ken groim olkain samting ol faktori 1 buk i kam long tingting bilong ol yet.
mas gat, olsem pinat na raba na kakao. Bihain long Misis Powell i dai, man bilong em Dokta Keith Powell i bin bungim sam-
pela mani bai i save kamap olsem prais long givim long ol yangpela manmeri bilong
Papua Niugini ol i soim olsem ol i gutpela long raitim stori na kain kain pilai na rait.
. Namba wan prais inap long K250 i go long Holy Trinity College long Westen Hailans.

Ol lain i mekim gutpela pasin long kisim ol yangpela standet sikis long mekim ol pilai
raun long ol ples.

]

Interchangeable Elements

The IBM
Selectric I

Typewriter
Z
SERVICE THROUGHOUT THE COUNTRY
. PORT MORESBY LAE RABAUL AHRAWA
P.O. Box 633 PO Box 759 PO Box 1239 PO Bux 661
Tel 256230 - 25 3891 Tel 42 3941 Tel 92 2990 Tel 951081
\ / Teinx NE22229 Telex NEA2A16 Telex NE92920

SKUL INGLIS

Dia Minista Bilong Edu-
Kesen. Mi gat wanpela wari.
Mi laik tokaut. Em i tru
brata Berry Okumpa bi-
long Kimbe i tok long
planti  manmeri  bilong
PNG i skul long tok pisin.
Na sampela hap i no gat
skul bilong tok inglis long
bus eria long PNG long
Wwan wan provins.

Na sampela wan wan mi-
sin i save kirapim tok pisin
skul long ol bus eria na ol i
save rit na rait long tok
pisin. Na ol i no save long
tok inglis. Tasol manmeri *
stap klostu long inglis skul
na long taun ol i save tok
inglis.

Na taim ol i pinisim skul
bilong ol long tok pisin na
1 go aut long ol provins
long PNG na askim ol
kampni o olkain dipatmen
long kisim wok. Na olino
laikim ol man i skul long
tok pisin. Na tarangu ol i
raun raun long taun na
mekim raskol pasin i

kamap bikpela long PNG.
Na minista bilong eduke-
sen i mas wokim we o rot
bilong husat man i skul

pinis long pisin na nau ol i

. stap long wan wan provins

long PNG i holim wok. Ol-
sem ol inglis man holim
wok o nogat.

Gavman i mas Kkirapim
wanpela kain skul long ol
dispela pipel i mas i go
long dispela skul na save
long tok inglis. Na mekim
wok wantaim na kantri i
mas go het long ol kain
kain wok. Tranagu gavman
1 mas tingim ol dispela
pipel na helpim ol. Na wok
wantaim.

Rollye S.
Wewak.

LUKIM MEMBA

Dia Edita - Mi laik autim
wari bilong mi nau. Wan-
pela memba bilong mipela
bilong Middle Ramu, Mista
Wokam Rem, em ino save
i kam lukim mopela ol
pipel bilong em. Na ol di-
patmen bilong em na long
Simbai pipel i gat 22,000.
Na Aiome pipel i gat 8,000
pipel na 30,000 pipel i no
bin lukim wanpela memba
bilong nesenel palamen
vet.

/ Y
/ ) -l

Wokam Rem

Em mipela i no moa
laikim Mista Wokam Rem,
memba bilong nesenel
palamen. Em i no mekim
wok bilong em long hap
bilong Middle Ramu Ilek-
toret bilong em.

Nau ol wan wan memba
bilong nesenel palamen ol i
save kisim moa pe insait
long wan wan yia ol i save
kisim K6,000 na antap
long en K400 na K500
handet ol i save kisim. Em
nau Mista Wokam Rem.
Kisim nating dispela
K6,000 na K500 kina.

Em i wok long sindaun
nating long nesenel pala-
men na em i stap long yia

BRANCHES
AT: 25 4088

PORT MORESBY LAE

-

~ BEKIV TOK BILONG MEMBA

1977 na yia 1978. Em tu-
pela yia na Mista Wokam
Rem, kaikai 12 na 13 tau-
sen kina. Bik gavman i
baim nating pe i go long
memba  bilong Middle
Ramu, Mista Wokam Rem.
Bik gavman i mas lukluk
na i mas kisim wari bilong
ol tausen tausen pipel nau
mi i no inap long mi yet
mi i kamap memba em ol
pipel i votim mi na mi
kamap memba bilong pala-
men.

Long mun Julai, vyia
1977, na i kam inap nau
long mun Septemba, 1978.
Nau i mekim 14-pela mun
i go pinis, na mipela i no
moa lukim Mista Wokam
Rem. Opem Memba bi-
long Middle Ramu.

Sapos mi longlong yu
raitim tasol i go long Wan-
tok Niuspepa na N.B.C.
nius.

Kolan Baun,

Simbai/Madang.

WOKMAN NA
GAVMAN

Dia Edita - Mi i gat wari i
stap yet long olgeta gav-

man dipatmen i save mek-
im nogut long ol boi bi-
long em. Mi gat wari olsem.
Gavman i no save helpim
ol boi bilong em long baim
balus tiket long ol boi bi-
long em long olgeta Gav-
man dipatmen.

Na tu gavman i no apim
pe bilong ol boi bilong ol
long olgeta gavman dipat-
men na tu gavman i no
givim bek long bek pe bi-
long ol. Na gavman tuino
save wokim haus kaikai
long ol boi bilong em-long
kaikai insait long mes. Dis-
pela samting i luk olsem i
no stret.

Mi laikim olgeta gavman
dipatmen bai putim balus
tiket ol boi bilong ol yet
long wan wan. Gavman
dipatmen. Saposolino laik
putim balus tiket, orait mi
laikim gavman i ken apim
pe bilong ol leba o boi bi-
long em. Pe tu gavman i no
apim pe bilong ol boi bi-
long em na givim long lik-
lik mani long ol, em mipe-
la lusim long kaikai na
sampela samting.

Man, mipela i lusim lik-
lik mani bilong mipela i go

moa long pes 16)

HUS K

DYNA

TOYOTA

MT. HAGEN
422322 521888

MOTORS LIMITED ...
WA

822188

RABAUL
921988

Niupela trak bilong Toyota i save wok hat tru.
Yu laik karim kago o pasindia — long biktaun
o rot nogut long bus — dispela trak em inap.

KIETA WEWAK
956083 862255

GSP ET 013P



Lesen namba 22

WINIM WIN | GO LONG MAUS

(1) Lukaut bai rot bilong pulim win i no pas. Subim het i go bek. . . .putim pilo samting aninit long sol bilong em, bai
het i pundaun liklik. )

(2) Nau putim maus bilong yu antap long maus bilong em. . ... pasim nus bilong em long tupela pinga bilong yu. Nau
winim win i go insait long maus. Mekim strong liklik na banis na bros bilong sikman i mas kam antap. Sapos em i no
kamap antap, em i min rot bileng win i pas yet. . . .. Yu mas rausim wanem samting i blokim.

! (3) Winim win strong na hariap pastaim. Bihain yu winim olsem yu yet i save pulim win. Winim win, na larim win bilong
man i kam ausait bek. Nau yu winim gen. Mekim mekim. Yu no ken les. Yu inap mekim wan aua. . .

(4) Sapos yu laik, yu ken pasim maus bilong sikman na winim win i go insait long nus. Long pikinini yu ken winim win i
go insait long nus na maus, tupela wantaim.

TOM PIPER MIT

i klostu moa, i gutpela tru

»

‘.- PR
e N CRNEDMEATLY

W

ot ‘«'nﬁlpfﬂ

D MEAT LoAF

e pagamy e

Sapos yu laikim kaikai i swit moa na i redi hariap tru, baim wanpela tin Tom
Piper mit. Sapos stua i klostu, Tom Piper tu i klostu.

WANTOK Sarere, 14 Oktoba 1978 Pes 15



OL HAUS

(i kam long pes 12)

mi narapela haus. Tasol ol
i no givim mi. Taim wan-
tok i-askim long haus, isi
tru long givim ol. Mi ting
i no gutpela tumas na mi
ken tok wantok sistem.
Yes brata mi save rent
bilong haus long bikpela
mani na traim long fisim o
wokim gut ol dispela haus
gen. Maski long larim i

stap na lukluk tasol. I no"

gutpela tumas.

Sapos no gat orait yupe-
la i no ken rausim mani
bilong mi long haus. Nogut
yupela kisim mani bilong
mi nating na taim mi ripot
long yupela long wokim
gut ol haus na yupela i no
wokim. Orait wanpela we
tu maski long rausim mani
long haus. -

Em tasol liklik wari bi-
long mi.

Augusinte Mungasi,
Aitape. Wes Sepik

BEKIM

Mista Thomas Kavali,
Minista bilong bosim ol
haus bilong gavman, i bin
kam bek pinis long wan-
pela lukluk raun inap long
18 de long sampela kantri
bilong Esia, na em i tok ol-
sem: ol wari bilong yumi

PNG long ol biktaun olsem
Lae na Moresby, em i sam-
ting nating. Sapos yumi
ting long - ol siti olsem
Bangkok na Jakarte.

Em i bin go lukim ol
wari bilong ol biktaun long
S-pela bikpela siti na i bin
painim ol i gat planti wari
tru. Mista Kavali i laik
givim ful ripot bilong em
long gavman. Na ating long
dispela taim bai em i autim
sampela aidia bilong em
long stretim ol wari bilong
kain kain haus long PNG.

GAVMAN WOKMAN

(i kam long pes 14)
long stua tasol.
wanem? Ol samting bi-
long stua i go antap antap
tru. Na taim bilong holi-
de o lip i kam bai mipela
i go olsem wanem long
ples. Olsem na mipela i no
gat we nau.

Mi laikim gavman dipat-
men i ken lukautim gut
long ol boi bilong em na
em tu i ken stretim dis-
pela wari mi raitim nau
long Wantok Niuspepa.
Sapos husat man i ting pas
bilong mi i no stret, orait,
raitim pas i go tasol long
Wantok Niuspepa. Na bai
mi ken lukim.

William Pipi,
Arawa Haus Sik.

Bilong

PAPUA NEW GUINEA BANKING CORPORATION

PUTIM MANI BILONG YU LONG BENG BILONG PAPUA NIUGINI STRET
EM NAMBAWAN HAUS MANI BILONG YU

WINMANI BILONG OL MANI YU PUTIM LONG BENG

Yu mas putim moa long K300 long beng bipo em i ken
wokim winmani. Sapos yu larim i stap sotpela taim tasol,
bai winmani i no planti. Tasol sapos yu larim longtaim,
bai profit i go antap.
Sapos mani i stap

Winmani bilong yia em i.

3mun L. e 4'%% (pesen)
12mun. .o ove e ... 6% (pesen)
2Vid e 6%% (pesen)
BYid e 6%% (pesen)

(Pesen em i min hamas toea winmani yu kisim long wan wan kina. 6% [ min, yu
winim 6 toea long olgeta K1 i stap long beng. Olsem man i gat K300 em bai winim
K 18 kina winmani long yia.)

SAPOS YU LAIK PUTIM MOA OLSEM K100,000 INSAIT LONG BENG, BAI YU
. KISIM SPESEL WINMANI
(Ring long Mista Mangelsdorf 21.1999 na bai em i tokim yu.)

ASKIM NAU. MIPELA | GAT 33 HAN BENG NABAUT LONG PNG.

LONG PNG BENG MANI BILONG YU NO KEN LUS  OLTAIM EM I WIN

Lusim pis nating

. Mista Areha Vala, man i helpim dairekta bilong luk-
autim ol wok pis insait long dipatmen bilong praimeri
indastri, em i tok olsem: Nau dipatmen bilong em i wok

Dispela haus bai stap olsem tasol inap planti yia moa, long
wanem, ol anis i no inap kaikai Hardiflex faibro.

Hardiflex simen faibro i no save krungut, i no save sting, na i
no save bruk isi, na yu no mas pentim.

Hardiflex faibro em i isi long yusim, i luk nais, na i no kostim
planti mani. Em i samting tru bilong wokim olkain gutpela
haus long Papua Niugini.

Burmns Philp (NG) Ltd. All Bl;nu'hvx Steamships Trading Co. Ltd. All Branches Carpenters
Hardware, Port Moresby New Guinea Co. Ltd. All Branches Gabriel Chow Sing Yip & Co
Rabaul. Bowmans (PNG) Pty Ltd. Port Moresby & Lae. Bowmans Bodeco

long painimaut olsem wanem ol i ken yusim ol pis i save
pas insait long ol umben taim ol man i go lukautim kin-
dam long solwara.

Inap nau ol man i wok kindam ol i save tromoim ol
dispela pis i go bek nating long solwara.

Mista Julius Chan, minista bilong praimeri indastri. 1
no laik. Em i tok: ol dispela pis i gat planti gutpela kai-
kai insait long en na yumi mas painim sampela we bilong
yusim ol.

Yumi inap salim ol long maket, na yumi ken wokim
olkain kaikai bilong man na bulmakau pik samting long
dispela ol pis.

BAIM WANTOK

Sapos yu laik kisim Wantok niuspepa olgeta wik
inap long wan vyia stret, yu salim nem na adres
bilong yu wantaim K8.00 i kam long:

WANTOK BOX 1982 BOROKO

Long go long Australia em i K14.00.
Long Yurop na Amerika: K18.20 (long sip)
K 24.00 (long balus)

WINIM MANI ISI TUMAS

PAINIM NA KISIM OLPELA TAIA | KAM
MIFELA DUNLOP | SAVE BAIM

Kieta

~
LAE:

Aircorps Rot - Klostu Tong maket

WANTOK —

Sarere, 14 Oktoba 1978

Snek Moran Daunim Man

Wanpela taim wanpela
man wantaim meri bilong
em na pikinini bilong em
ol i go long gaden bilong
kamautim mami.

Taim ol i go kamap long
gaden man hia em i stat
long kamautim mami.

Long apinun em i pinis-
im wanpela ples. Na em i
tokim ol famili bilong em
olsem. Yupela i ken i go
long ples na mi bai slip
long haus gaden.

Orait ol i go na em i slip.
Long biknait wanpela bik-
pela snek moran i smelim
man hia na em i kam antap
long haus hia, man i slip -
long em. Em i go insait na
em i traim long kirapim
man hia em i slip o em i
dai pinis long kirapim man
dai pinis.

Taim snek i sutim het bi-
long man hia em i wok
long pulim win na taim em
i sutim as bilong em, man
i wok long kapupu. Orait
nau snek i go daun arere
long wara na em i kaikaim
sampela wel o sampela
kain lip bilong snek hia em
i wel nogut tru.

]

Orait nau em i go antap
long man gen na i traim
sutim em gen. Man hia em
i no pilim wanem samting
snek i mekim long em.
Man ya em i go slip hap
indai. Snek i traim sutim

het na as bilong em gen.
Man i no mekim nois. O-
rait snek i sindaun long
het bilong man hianaem i
opim bilum bilong putim
man o long i kam ausait.
Nau em i daunim man i go
insait long bel bilong em.

Na man i ting em i slip
long bet bilongem naem i
laik tanim na i laik slip
long narapela sait. Tasol
man i no inap tanim. Em i
laik tanim han na lek bi-
long em i go pas long bel
bilong snek.

Orait nau man i ting
ting, o, mi slip long bel
bilong snek ya. Na man i
holim nambaut skin bilong
em na em i pilim wanpela
stik bilong rausim graun
long mami i hangamap
lorig paspas bilong han
bilong em. Em i kisim
dispela stik long tok ples
mipela kolim (Boge) na em
i katim bel bilong snek.

Na snek i pilim pen
nogut tru na em i go insait
long wara. Man i katim bel
bilong snek na em i kam
ausait na em { swim long
wara masalai. Em i swim
i go kamap long het bilong
wara na em i go long ples
na em i slip namel long ol
mami bilong em. Long
moning taim ol i go na
lukim em long het bilong
wara na ol i lukim skin bi-
long snek moran i stap.
Olsem tasol ol pipel i no

VT

0
0

laik slip long haus gaden:
long ples masalai.

Christine K. Hualing,
Yangoru
Wewak.

_STORI BILONG TUMBUNA

1 g,

Kamda mausgras Bala na meri bi-
long em i save olsem ROOFING
NIL i gutpela tru long wokim
haus, olsem na tupela i odaim ol
bokis nil long ARC-TITAN long
Lae. | gat planti ol narapela kain
ol nil tu i stap.

GUTPELA TQU.NAU

n;," BA‘ MPE’._A IQA /., = .
STAONGPELA pavs. 55

e (el

Maxell bateri i stap long olgeta hap.
Taim yu go long stua yu mas askim long Maxell tasol.
Maxell i no inap pinis kwik. Em bai i stap longtaim tru : Y S 0
...Maxell ;

Kisim Maxell bateri tasol

GSHMOI

WANTOK Sarere, 14 Oktoba 19/8 Pes 18



_OL TESTAMEN STORI _

OL FILISTIATI TOKTOKYET,
NA OL ISREL I BUNG LONG

BILOBIKPELA, LUSIM RONG ' '
iy . . NG OL PIPEL BILONG YU. "
PELA ALTA BILONG GOD. [ /onc™uiANEM OL T RAUSIM OL - '
GOD GIAMAN PINIS, WA OL I 2
\ TANIM BEL NA I K/M BEK

LONG YU GEN.

Bokis
Kontrak
I Go Bek

Long Isrel

OL 1 BUNG YET NAWANPELA MAN I " SAMYUEL, YU
] Samyuel SINGAUT STRONG NAMEL LOWGKEM.| | /MAS ASKIN GOD LONG
- 10 (7 HARIM, OL FILISTIA I N HELPIM MIPELA. NOGUT) -
5:3 - 7: [ kM NAUY YuuT MAS ReDr ) | \MIPELA I BAGARAP.
o -
~__LONG PAIT! ~—
Hap namba 3 —_—

Stori inap nau:

Ol Isrel i go bung na
lotu long taun Mispe
na ol Filistia i lukim
na i kamap pait wan-
taim ol Isrel.

~ 72

Used by permission of the
David C. Cook Foundation.
Copyright 1973, David C.
Cook Publishing Co. All
rights reserved.

Published by Kevin Walcot,

P.O.

Box 1982,

Poto  lephan i soim
Hebou bilong Kone tim.

Lephan daunbilo i soim
Rebu Gabe bilong Hawks
tim.

Poto raithan i soim Ranu
Abiro na Tahuni Seneka
bilong Hawks tim i ranim
Ruth Yore bilong Huilans
Sista.

Poto daunbilo long rait-

han em i soim Amos Vagi " §

na Max Porode bilong
Abau tim.

Yu inap
painim
wantok

- bilong yu?

Boroko, from Wantok Publications Inc. office in Wewak .

Printed by

Wirui Press,

Wowa.

